ԱՄՓՈՓԱԹԵՐԹ
<<Հայաստանի Հանրապետության Գեղարքունիքի մարզի Դդմաշեն համայնքին գույք նվիրաբերելու մասին>> ՀՀ կառավարության որոշման նախագծի վերաբերյալ
	Առարկությունների և առաջարկությունների
հեղինակները
	Առարկությունների և առաջարկությունների
բովանդակությունը
	Առարկությունների և առաջարկությունների
եզրակացությունները

	ՀՀ ֆինանսների նախարարի 15.04.2014թ. թիվ 1/4.5-1/5851-14 գրությունով
	ՀՀ քաղաքացիական օրենսգրքի 50-րդ հոդվածի համաձայն իրավաբանական անձ է համարվում այն կազմակերպությունը, որը, որպես սեփականություն ունի առանձնացված գույք և իր պարտավորությունների համար պատասխանատու է այդ գույքով, կարող է իր անունից ձեռք բերել ու իրականացնել գույքային և անձնական ոչ գույքային իրավունքներ, կրել պարտականություններ, դատարանում հանդես գալ որպես հայցվոր կամ պատասխանող: Ընդ որում ՀՀ քաղաղաքացիական օրենսդրության համաձայն իրավաբանական անձը հանդիսանում է իրավահարաբերության ինքնուրույն սուբյեկտ: 

        Այս առումով գտնում ենք, որ ՀՀ կառավարության որոշմամբ իրավահարաբերության առանձին սուբյեկտ հանդիսացող իրավաբանական անձի գույքի կազմի փոփոխմանը վերաբերող որոշում ընդունվել չի կարող:       

         Տվյալ դեպքում հաշվի առնելով այն, որ համապատասխան գույքը հանդիսանում է նշված ընկերության սեփականությունը, խոսք կարող է գնալ միայն ընկերության կողմից գույքի օտարման մասին:
         Միաժամանակ Նախագծի 1-ին կետով ամրագրվել է, որ «Դդմաշեն բժշկական ամբուլատորիա» ՓԲԸ-ին պատկանող 638.9 քառ. մետր ընդհանուր մակերեսով շենքի հաշվեկշռային արժեքը կազմում է 5210.4 հազ. ՀՀ դրամ, մինչդեռ Ձեր 17.02.2014թ. թիվ 01/15/709-14 գրությամբ ներկայացված նախագծով նույն մակերեսով շենքի հաշվեկշռային արժեքը նշվել էր 2980.0 հազ. ՀՀ դրամ:

Հարկ է նաև նշել, որ Նախագծին կից հիմնավորման մեջ նշվել է, որ գույքը գտնվում է տարածքագնահատման 14-րդ գոտում, իսկ նախորդ նախագծին կից հիմնավորման մեջ`  տարածքագնահատման 13-րդ գոտում: Ընդ որում երկու դեպքում էլ 1 քառ. մետր տարածքի կադաստրային արժեքը կազմել է 222.0 ՀՀ դրամ: 
Ելնելով վերոգրյալից, առաջարկում ենք լրամշակել Նախագիծը` հաշվի առնելով վերը նշված դիտողությունները և առաջարկությունները:
	կատարվել է համապատասխան փոփոխություն

	ՀՀ ԿԱ անշարժ գույքի կադաստրի պետական կոմիտեի 21.02.2014թ. թիվ Ե/2.1/925-14 գրությունով
	Առաջարկում ենք նախագծի հիմնավորման 2-րդ կետի 4-րդ պարբերությունում տարածագնահատման (գտնվելու վայրի) գոտու «13» թիվը փոխարինել «14» թվով:
	կատարվել է համապատասխան փոփոխություն

	ՀՀ առողջապահության նախարարի 21.02.2014թ. թիվ ԴԴ/02.2/1576-14 գրությունով
	Դիտողություններ և առաջարկություններ չունի
	ընդունվել է ի գիտություն

	ՀՀ ԿԱ պետական գույքի կառավարման վարչության 14.04.2014թ. թիվ 01/22.11/2104-14 գրությունով
	Նախագծում անհրաժեշտ է ներառել դրույթ` գույքի առանձնացման ժամանակ հաշվարկ​վող ավելացված արժեքի հարկը «Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 11-րդ կետով սահմանված կարգով վճարելու մասին։
	կատարվել է համապատասխան փոփոխություն

	ՀՀ արդարադատության նախարարության 
17-06-2014 թ. թիվ 02/4123-14 գրությունով
	Նախագծի 2-րդ կետի ենթակետերի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին:
	կատարվել է համապատասխան փոփոխություն


ՀՀ տարածքային կառավարման նախարարի առաջին տեղակալ 
Վաչե Տերտերյան






